
Talba Nru: 525/2016PA

Tabone Kenneth
VS

Vella Sandro

It-Tribunal,

Ra I-Avviz tat-Talba prezentat fis-17 ta’ Novembru 2016 li permezz tieghu I-attur
talab li dan it-Tribunal jikkundanna lill-konvenut ihallsu s-somma ta’ tlett elef u mitejn
Ewro (€3,200.00), dovut in konnessjoni mat-terminazzjoni tal-impjieg tieghu, in
rapprezentanza ghall-hlas ta’ salarju dovut, kif ukoll I-ammont lilu spettanti ta’ granet ta’
leave pro rata, hlas ta’ notice u bonus, wara li ppremetta illi I-konvenut gie interpellat li
jhallas, izda baga’ inadempjenti u ghalhekk kellha ssir din il-kawza. L-attur talab ukoll li
I-konvenut jigi kundannat ihallas I-ispejjez, inkluzi dawk tal-ittra interpellatorja datata 12

ta’ Lulju 2016, u tal-ittra ufficjali datata 29 ta’ Lulju 2016.

Ra r-Risposta tal-konvenut, prezentata fit-18 ta’ Jannar 2017, li permezz taghha
eccepixxa li t-talbiet tal-attur huma infondati fil-fatt u fid-dritt u dan kif ser ikun pruvat

waqt is-smigh u t-trattazzjoni tal-kawza.

Sema’ x-Xxiehda tal-attur Kenneth Tabone li ddikjara li huwa kien jahdem bhala
helper mal-konvenut, fis-settur tal-catering. Xehed li spi¢c¢a minn dan ix-xoghol fix-
xahar ta’ Gunju 2016, u meta spi¢éa kien bagaghlu jiehu minghand il-konvenut is-somma
ta’ tlett elef u hames mitt Ewro (€3,500.00), rapprezentanti pagi ta’ xoghol b’lura li lahaq
wettaq ghall-konvenut. Qal li dan il-hlas lill-konvenut talabhulu diversi drabi, u I-

konvenut dejjem wieghdu li ser ihallsu, pero’ 1-flus gatt ma waslu.

Ra li I-konvenut naqas li jidher quddiem it-Tribunal, u nagas ukoll li jressaq il-
provi tieghu fl-udjenza tal-erbgha (4) ta’ April tas-sena elfejn u sbatax (2017) imhollija

ghal dan l-iskop, u lanqas ta raguni ghalxhiex naqas li jaghmel dan.

Ra li t-Tribunal halla din il-kawza ghas-sentenza ghallum.

Ikkunsidra:

[Ili mix-xiehda tal-attur jirrizulta 1i dan kellu kuntratt ta’ xoghol mal-konvenut,
liema kuntratt gie terminat qabel giet intavolata din il-kawza, u li l-attur fadallu jircievi
minghand il-konvenut hlas dovut ghal xoghol imwettaq minnu fl-ezekuzzjoni ta’ dak il-

kuntratt.

Illi ghalkemm l-attur xehed li baqaghlu jiehu s-somma ta’ tlett elef u hames mitt
Ewro (€3,500.00) minghand il-konvenut, dan it-Tribunal huwa marbut bit-termini tat-

Talba, li tindika s-somma mitluba fl-ammont ta’ tlett elef u mitejn Ewro (€3,200.00).

Ili 1-konvenut nagas li jressaq provi biex isostni d-difiza tieghu li t-talba tal-attur

hija minghajr fondament legali u fattwali.

Igis li t-talba tal-attur hija suffi¢jentement pruvata, fuq bazi ta’ bilan¢ ta’

probabilitajiet.

Kwantu ghall-ispejjez mitluba, l-attur naqas 1i jipproduci provi tal-ittra
interpellatorja tat-12 ta’ Lulju 2016, u tal-ittra ufficjali tad-29 ta’ Lulju 2016, u ghalhekk
it-Tribunal ma jistax jilqa’ t-talba tieghu fir-rigward tal-ispejjez relattivi.

Ghaldagstant, it-Tribunal jaqta’ u jiddeciedi din il-kawza billi jilga’ limitatement
it-talba tal-attur, u jikkundanna lill-konvenut ihallsu s-somma ta’ tlett elef u mitejn Ewro

(€3,200.00).

L-ispejjez tal-kawza jibqghu a karigu tal-konvenut.

Avukat, Phyllis Aquilina LL.D.

GUDIKATUR



